
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Անհրաժեշտությունը.
Նախագծի ընդունումը պայմանավորված է պարենային անվտանգության համակարգի մակարդակի հետագա բարձրացման և կայուն ու համաչափ զարգացումն ապահովելու նպատակով ՀՀ սննդամթերքի անվտանգության ոլորտում պատշաճ և լիարժեք պետական վերահսկողության իրականացումն ապահովելու անհրաժեշտությամբ։
1. Ընթացիկ իրավիճակը և իրավական ակտի ընդունման անհրաժեշտությունը.
Նախագծով առաջարկվում է  1213 «Տեսչական վերահսկողության ծրագիր» ծրագրի 11016 «Ոչ սպանդանոցային մորթի հետևանքով ստացված կենդանական ծագման հումքի տեղափոխման և ոչնչացման ծառայություններ» միջոցառումից նվազեցնել 27,981․8 հազ․ դրամ և վերաբաշխել 11010 «Տեսչական վերահսկողության շրջանակում սննդամթերքի լաբորատոր հետազոտություն» միջոցառմանը։
1. Ընթացիկ վիճակը և խնդիրները.
Ներկայումս պետական վերահսկողության շրջանակներում նախատեսված նմուշառումների քանակը և դրանց համար նախատեսված գումարները արդեն իսկ սպառվել են հետևյալ ուղղություններով՝ տեխնիկական կանոնակարգերով սահմանված պահանջների պահպանումը պարզելու նպատակով կատարվել են թիրախային ոլորտային վերահսկողություններ, որոնց ընթացքում նմուշառում է իրականացվել հացամթերքից, պաղպաղակից, թռչնամսից, սննդային ձվից, մսամթերքից, կաթնամթերքից։ Կաթնամթերքի և թռչնամսի վերահսկողությունը դեռևս շարունակվում է, որի շրջանակում նախատեսվում է իրականացնել ևս 100 նմուշառում։ 
Հարկ է նշել նաև, որ 2024 թվականի համեմատ 2025 թվականին ավելացել են թունավորւմների քանակը, ինչպես նաև բողոքների քանակը, որոնց հետևանքով իրականացվել են նաև հետագծելության սկզբունքով վերահսկողություններ և համապատասխան նմուշառումներ։
Միաժամանակ հայտնում եմ, որ  2025 թվականի տարեկան ծրագրի 3-րդ եռամսյակում նախատեսված 262 տնտեսավարողներից ոչ բոլորի մոտ է իրականացվել ստուգում, ինչպես նաև 4-րդ եռամսյակում նախատեսված 249 տնտեսավարող սուբյեկտների նկատմամբ դեռևս չի իրականացվել պետական վերահսկողություն, որի ընթացքում հնարավոր է առաջանա մոտ 320 նմուշառում իրականացնելու անհրաժեշտություն։ 
Հաշվի առնելով նաև ներկայումս առկա սննդամթերքի արտահանման խնդիրները՝ անհրաժեշտություն է առաջացել իրականացնելու հավելյալ նմուշառումներ (մոտ 130 նմուշ՝ պայմանավորված արտահանման ծավալների աճով)։ 
Հիմք ընդունելով նախորդ տարիների փորձը՝ տոներին ընդառաջ իրականացվող տարեվերջյան խստացված պետական վերահսկողության իրականացումը, ինչպես նաև դիմում-բողոքների ավելացումը, անհրաժեշտություն է առաջացել իրականացնելու հավելյալ նմուշառումներ (մոտ 150 նմուշ)։
Այսպիսով՝ 2025 թվականի սննդամթերքի անվտանգության ոլորտում պատշաճ և լիարժեք պետական վերահսկողություն իրականացնելու համար անհրաժեշտ է իրականացնել ընդամենը 700 հավելյալ նմուշառում՝ 27,981․8 հազ․ դրամ գումարով․
1) մեկ նմուշի արժեքը՝ 39974 դրամ,
2) 39974 դրամ x 700 նմուշ = 27 981 800 դրամ՝ 
 համաձայն «1213. Տեսչական վերահսկողության ծրագիր» ծրագրի «11010. Տեսչական վերահսկողության շրջանակում սննդամթերքի լաբորատոր հետազոտություն»,միջոցառման շրջանակներում ՀՀ վարչապետի աշխատակազմի, Սննդամթերքի անվտանգության տեսչական մարմնի և «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն» ՊՈԱԿ-ի միջև կնքված «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» թիվ ԴՄ-01 պայմանագրի։ 
4. Տվյալ բնագավառում իրականացվող քաղաքականությունը
 Նախագիծը չի նախատեսում տվյալ բնագավառում իրականացվող գործող քաղաքականության փոփոխություն։
5. Առաջարկվող կարգավորման բնույթը․ 
      Նախագծով առաջարկվում է 2025 թվականին պետական բյուջեով Սննդամթերքի անվտանգության տեսչական մարմնի 1213 «Տեսչական վերահսկողության ծրագիր» ծրագրի 11016 «Ոչ սպանդանոցային մորթի հետևանքով ստացված կենդանական  ծագման հումքի տեղափոխման և ոչնչացման ծառայություններ» միջոցառման շրջանակներում առկա չօգտագործված ֆինանսական միջոցները ողղել նույն ծրագրի 11010 «Տեսչական վերահսկողության շրջանակում սննդամթերքի լաբորատոր հետազոտություն» միջոցառմանը՝ 27,981․8 հազ․ դրամ չափով։
6. Նախագծի մշակման գործընթացում ներգրավված ինստիտուտները և անձինք․ 
Նախագիծը մշակվել է Սննդամթերքի անվտանգության տեսչական մարմնի կողմից:
7. Ակնկալվող արդյունքը․
	    Նախագծով կապահովվի սննդամթերքի անվտանգության ոլորտում պատշաճ և լիարժեք պետական վերահսկողության իրականացումը։
8․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2022-2026թթ. ծրագիր, ոլորտային և/կամ այլ ռազմավարություններ․
«Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» Կառավարության 2021 թվականի նոյեմբերի 18-ի N 1902-Լ որոշմամբ հաստատված N 1 հավելվածի Էկոնոմիկայի նախարարության գլխի 9.5 «Պարենային անվտանգության համակարգի զարգացման ռազմավարության և 2022-2026 թվականների գործողությունների ծրագրի մշակում» և 9.6 «Սննդամթերքի անվտանգության ապահովում» և ենթակետերի կատարում՝ որոնց շրջանակում ակնկալվում են պարենային անվտանգության համակարգի հետագա զարգացման ռազմավարության և 2022-2026 թվականների գործողությունների ծրագրի առկայություն, որով կնախանշվեն համակարգի հետագա կայուն և համաչափ զարգացումն ապահովող համապատասխան միջոցառումները և կապահովվի պարենային անվտանգության մակարդակի հետագա բարձրացումը, ինչպես նաև Հայաստանի Հանրապետությունում սննդամթերքի անվտանգության ապահովումը։ 

	 

